
1023 ആമര കടത്തനാട്ട കണക്ക പറമ്പ പാട്ടം നൊക്കി ചാർത്തിയ വിവരം 973
 ആമത മീനമാസം 22 നു എഴുതിയത.ചെല്ലട്ടൻചാത്തു ജമ്മം തനത നടപു പുതിയൊട്ടിലെ
 പബിബൽ34 തെങ്ങ 110, അഫലം 35, ശിശു 15, ഫലം 60, കായി 1200, പാട്ടപണത്തിഉറുപ്പിക
 12, കഴുങ്ങ 81, അഫലം 49, ശിശു 0, ഫലം 32, കായി 8000 പണത്തിന ആക ഉറുപ്പിക
 ഉറുപ്പ്യ 1 3/4 റെസ്സ 40, പിലാവ 6, അഫലം 2, ശിശു 2, ഫലം 2, ഉറുപ്പ്യ 4/3 റെസ്സ 20. ആക
 ഉറുപ്പി 14 ഉ 60. 2 ആമത പുതുപ്പണത്ത തങ്ങളെ ജമ്മം വയിത്തിയത്ത രാമറനടപ്പ
 കയിപ്പറത്തെ പറമ്പിൽ തെങ്ങ 90, അഫലം 49, ശിശു 10, ഫലം 36, കായി 600, ഉറുപ്പിക
 6, കഴുങ്ങ പൂജ്യം, അഫലം പൂജ്യം, ശിശു പൂജ്യം, ഫലം പൂജ്യം, കായി പൂജ്യം, ഉറുപ്പിക
 പൂജ്യം, പിലാവ പൂജ്യം, അഫലം പൂജ്യം, ശിശു പൂജ്യം, ഫലം പൂജ്യം, ഉറുപ്പിക പൂജ്യം,
 
ആക ഉറുപ്പിക 6. 3 ആമത പള്ളിയൊത്ത കുങ്കൻ ജമ്മം. തനത നടപ്പ ചിങ്ങാറ്റമ്പെത്തെ
 പറമ്പിൽ തെങ്ങ 50, അഫലം 18, ശിശു 2, ഫലം 30, കായി 350, ഉറുപ്പിക 3 3/4 കഴുങ്ങ
 24, അഫലം 18, ശിശു പൂജ്യം, ഫലം 6, കായി 2000, ഉറുപ്പിക റെസ്സ 60, ആക ഉറുപ്പി 4ഉറെ
 20. പെർപ്പ.

1024 ആമത മഹാരാജശ്രീ വടെക്കെ പകുതിഇൽ മജിസ്ത്രാദ പിലി സ്സായ്പു
 അവർകളുടെ സന്നിധാനത്തിങ്കൽ കെൾപ്പിപ്പാൻ തലച്ചെരിഇൽ ദൊറൊഗ വയ്യ്യപ്പ്രത്ത
 കുഞ്ഞിപ്പക്കി എഴുതിയത. താമരച്ചെരി പുത്തെൻ പൊരെക്കൽ മാരയാൻ ഉക്കപ്പനെ
 താമരച്ചെരി തൊട്ടത്തിൽ തീയ്യൻ ചാത്തൻ വെടിവെച്ചകൊന്ന അവസ്ഥക്ക മുൻമ്പെ
 സായ്പു അവർകളെ കല്പനപ്രകാരം ദൊറൊഗ ക്കച്ചെരിഇൽനിന്ന വിസ്തരിച്ച സായ്പു
 അവർ കൾക്ക കൊടുത്തയച്ച വിസ്താര കടലാസ്സ. ദ്രെമ്മൻ സായ്പു അവർകൾ എന്റെ
 പറ്റിൽ തന്നെ എന്നൊടു പറഞ്ഞു ഈ വിസ്താരത്തിൽ മാരയാൻ ഉക്കപ്പൻ തൊക്ക വെടിക്ക
 പറിച്ച ചെറുത്തത. തീയ്യൻ ചാത്തൻ എങ്ങനെ അറിഞ്ഞു എന്നും ആയതിന്റെ അവസ്ഥ
 വഴിപൊലെ ബഹുമാനപ്പെട്ടെ കുംസ്സാരി സായ്പുമാർക്ക ബൊധിച്ചില്ല എന്ന ഇത്രയാൽ 35
 മടങ്ങി വന്നിരിക്കുന്ന. അതുകൊണ്ടു നിന്നൊട പറയാൻ മഹാരാജശ്രി പീലി സ്സായ്പു
 അവർകൾ എനക്ക എഴുതി അയച്ചിരിക്കുന്ന. ആയതകൊണ്ട നീ ചാത്തന വിളിപ്പിച്ചു.
 ആയവസ്ഥ രണ്ടാമതും വൈഴിപൊലെ വിസ്തരിച്ച നീ തന്നെ പീലി സായ്പു അവർകൾക്ക
 എഴുതി അയക്കണമെന്ന ധ്രെമ്മൻ സായ്പു അവർകൾ എന്നൊട പറഞ്ഞാരെ രണ്ടാമത
 തടവിൽനിന്ന തൊട്ടത്തിൽ ചാത്തനെ ദൊറൊഗ കച്ചെരിഇൽ വരുത്തി ചൊതിച്ചാരെ
 ചാത്തൻ പറഞ്ഞ അവസ്ഥ എന്റെ ജ്യെഷ്ഠന മാരയാൻ ഉക്കപ്പൻ കൊന്നതിന പകരം
 ഉക്കപ്പന ഞാൻ കൊല്ലുവാൻ ഭാവിച്ചൊണ്ടിരിക്കുമ്പൊൾ ഒരു ദിവസം പകൽ നാലമണി
 സമയത്ത ഞാൻ പാർക്കുന്ന ചൊയീടെ പൊരഇന്റെ അകത്ത വാതിലിന്റെ നെരെ
 പടിഇന്റെ അരിയത്ത ഞാൻ ഇരുന്നിരിക്കുന്ന. മുൻമ്പെ ഇവിട സാക്ഷി പറഞ്ഞു
 എഴുതിച്ച അപ്പൊര ഒടയക്കാരൻ ചൊയിയും അവന്റെ കുട്ടികളും അപ്പൊരഇൽ
 ഉണ്ടായപ്പൊൾ അവര കൊലഇമ്മലൊ അകത്തൊ എന്നുള്ള നിശ്ചയം എനിക്ക ഇല്ല.
 മറ്റ വെറെ ആരും അവിട ഇല്ലാ എന്നപ്പൊൾ മാരയാൻ ഉക്കപ്പൻ കള്ളും കുടിച്ചു
 അമലായിക്കൊണ്ട തൊക്കവെടിക്ക പറിച്ച ചെറുത്ത. അപ്പൊരഇടെ കൊലായിമ്മൽ
 കയരുവാൻ വന്നപ്പൊൾ അകത്തുന്ന നിന്റെ നെറച്ചിവെച്ച തൊക്ക എടുത്ത അകത്ത
 വാതിലിന്റെ അവിട നിന്ന ഞാൻ മാരയാൻ ഉക്കപ്പന ഒരു വെടി വെക്കയും ചെയ്തു. ആ
 വെടി മാരയാൻ ഉക്കപ്പന കൊണ്ടപ്പൊൾ ഉക്കപ്പന്റെ കയിലെ തൊക്ക കയിൽത്തന്നെ
34. പറമ്പിൽ എന്നായിരിക്കണം. 35 Trial എന്നു ഗുണ്ടർട്ട് രേഖപ്പെടുത്തുന്നു

